
STEYN, AR 

Op 5 Januarie 1987 het die vyf appellante 

en drle mede-beskuldigdes, In die Kaapse Hooggeregshof 

voor Lategan, R en twee assessore tereggestaan op vier 

aanklagtes wat almal betrekking het op misdade gepleeg 

op dle plaas Koornlandsdrif in die distrik van Malmes= 

bury op Saterdagnag, 28 Desember 1985. Hulle is almal 

jong Kleurling mans of seuns. Om verdere verwysing na 

hulle te vergemaklik sit ek hul besonderhede tábelge= 

wyse uiteen. Ek gee eers die nommer van elkeen as be= 

skuldigde tydens die verhoor, dan elkeen se naam, ouder= 

dom ten tyde van die verhoor, en nommer as appellant. 

Hul mede-beskuldigdes word ook ingesluit. 

Beskuldigde no 1 : Damon Willemse, 25 : Appellant no 1 

Beskuldigde no 2 : Japie Samuels, 22 : Appellant no 2 

Beskuldigde no 3 : Willem Lewis, 21 : Appellant no 3 

Beskulidgde ... 



3. 

Beskuldigde no 4 : Jan Ceylon, 19 

Beskuldigde no 5 : Ernest Hendricks,± 19 

Beskuldigde no 6 : Abraham Koelman, 21 : Appellant no 4 

Beskuldigde no 7 : Frans Konstabel, 13 

Beskuldigde no 8 : Charlie Bolsom, 15 : Appellant no 5 

Die eerste aanklag was huisbraak met die 

opset om 'n misdryf aan die aanklaer onbekend te pleeg 

deurdat hulle met daardie opset by die woning van Mev Hester 

Anna Johanna Heydenrych ingebreek het. 

Die tweede aanklag was verkragting van 

die gemelde Mev Heydenrych. 

Die derde aanklag was roof met verswaren= 

de omstandighede deurdat hulle Mev Heydenrych van geld, 

'n polshorlosie, alkoholiese drank en tabak beroof het. 

Die vierde aanklag was een van moord op 

Mev Heydenrych deurdat hulle haar wederregtelik en op= 

setlik gedood het deur haar te skop, te trap of andersins 

aan 

aan te rand. 

By die aanvang van die verhoor was daar 

nege beskuldigdes. Voordat hulle gevra is om te pleit 

het die Staat egter al die aanklagtes teen die negende 

beskuldigde, Booi Adonis, teruggetrek. Die oorblywende 

agt beskuldigdes het daarna onskuldig geplelt. Hulle 

was deur pro deo advokate verdedig. Die saak het toe 

voortgegaan teen die agt. Beskuldigdes 1 tot 6 en 8 

is op aanklagtes 1, 2 en 4 skuldig bevind soos aangekla 

maar op aanklag 3 slegs aan diefstal van die betrokke 

goed. Beskuldigde no 7 is op al die klagtes onskul= 

dig bevind. Die rede daarvcor is dat die hof bevind 

het dat hy op 28 Desember 1985 slegs 12 jaar oud was en 

dat in weerwil daarvan dat dit bo redelike twyfel bewys 

is dat hy aan al vier die misdade deelgeneem het dit 

nie ook bewys is dat hy toe doli capax was nie. 

Nie een van die oorblywende beskuldigdes 

het na skuldigbevinding getuig ter bewys van versagtende 

omstandighede ... 

omstandighede nie. Na aanhoor van argumente en van die 

getuienis van Mev M L Dearham, 'n proefbeampte van die 

Departement van Gesondheidsdienste en Welsyn in die 

Administrasie van die Raad van Verteenwoordigers, wat 

deur die Staat geroep is om te getuig m.b.t. beskuldig= 

des 3, 4 en 5, het die hof egter bevind dat daar t.a.v. 

die moord versagtende omstandighede was in die gevalle 

van beskuldigdes 4, 5 en 8. Na aanhoor van verdere ge= 

tuienis deur Mev Dearham t.a.v. beskuldigdes 3 en 6 en 

die inhandiging van die verslag van 'n ander proefbeampte, 

Mnr Titus, aangaande beskuldigde no 8, is die beskuldigdes 

soos volg gevonnis: beskuldigdes 1, 2, 3 en 6 

klagte 1 (huisbraak) : 6 maande gevangenisstraf 

klagte 2 (verkragting): die doodstraf 

klagte 3 (diefstal) : 6 maande gevangenisstraf 

klagte 4 (moord) : die doodstraf. 

beskuldigdes ... 

beskuldigdes 4 en 5 

klagte 1 : 3 maande gevangehisstraf 

klagte 2 : 10 jaar gevangenisstraf 

klagte 3 : 3 maande gevangenisstraf 

klagte 4 : 10 jaar gevangenisstraf 

beskuldigde no 8 

klagte 1 : 3 maande gevangenisstraf 

klagte 2 : 5 jaar gevangenisstraf 

klagte 3 : 3 maande gevangenisstraf 

klagte 4 : 5 jaar gevangenisstraf 

Geeneen van die vonnisse aan beskuldigdes 4, 5 en 8 

opgelê is samelopend nie. 

Met verlof van die geleerde verhoorregter 

kom beskuldigdes 1, 2, 3 en 6 nou in hoër beroep teen hul 

skuldigbevindings en vonnisse en beskuldigde 8 teen die 

vonnisse aan hom opgelê. Beskuldigdes 4 en 5 het nie aan= 

soek gedoen om verlof om te appelleer nie. Die deelname 

van beskuldigde no 6 word by die oorweging van die meriete 

ook behandel weens die effek daarvan op sy strafwaardigheid. 

Gerieflikheidsonthalwe sal ek in hierdie 

uitspraak na appellante en hul eertydse mede-beskuldigdes 

bly 

bly verwys as beskuldigdes met die nommers wat aan hulle 

as sulks gedurende die verhoor toegeken was, en waar 

dienlik ook op hul name noem. 

Die hieropvolgende uiteensetting is ge= 

grond op feite wat erken, onbetwis of nie wesenlik in 

geskil is nie. 

Koornlandsdrif is 'n geskiedkundige Bolandse plaas geleë 

aan die wesoewer van die Bergrivier ongeveer 4 km van 

die dorpie Hermon af in die distrik van Malmesbury en 

die wyk Riebeeck-Wes. Die huidige eienaar daarvan is 

'n sekere Mnr Heydenrych wat dit sedert 1975 bewoon en 

bewerk. Hy is bygestaan in die boerdery deur sy brcer, 

Albsrtus Petrus Heydenrych (Albertus), wat ook sedert 

daardie jaar daar woon. Gedurende ongeveer 1977 het 

hulle moeder, Mev Hester Anna Johanna Heydenrych, ook 

daar kom woon. Die moeder en haar twee seuns het elk 

'n eie huis op die plaas bewoon. 

Sy het die oorspronklike opstal betrek 

en 

en alleen daarin gebly. Dlt is 'n ou T-vormige Kaaps-

Hollandse gewelhuis. Die staangewel bokant die voor= 

deur dra die datum 1841. Aan die sy- en agtervleuels 

is wolwegewels. As mens by die voordeur staan en na 

die huis kyk is die uitleg daarvan soos volg (sien plan, 

bewysstuk D). Die voordeur gee toegang direk tot die 

voorhuis (of sitkamer). Links daarvan, in die huis se 

linkervleuel, is die kombuis en regs 'n slaapkamer in 

die regtervleuel, met 'n "kelderkamer" weer regs daarvan, 

wat net van buite bereik kan word. Deure gee direk uit 

die voorhuis toegang tot die kombuis en dié slaapkamer. 

In die endmuur van die huis se linkervleuel onder die 

linkerkantste wolwegewel is twee klein venstertjies. 

Die een naaste aan die agterkant is die venster van die 

spens wat in die linker agterhoek van die kombuisvertrek 

ingebou is. Die ander venstertjie, naaste aan die voor= 

kant van die huis, is die kombuisvenster. (Hierdie 

venstertjie is gemerk met die letter C op die plan, 

bewysstuk 

bewysstuk D en op foto's, bewysstuk C4 - van die blnne= 

kant van die kombuis, en C10 - van die endmuur onderkant 

die linker wolwegewel). Hierdie venstertjie is ongeveer 

18 duim hoog en 15 duim breed en is redelik hoog (onge= 

veer 5½ voet)bo die grond . 'n Deur in die agtermuur 

van die linkervleuel gee toegang uit die kombuis na 

die badkamer wat aan die buitekant in die hoek van die 

linker- en agtervleuels van die huis ingebou is. Reg 

oorkant die voordeur in die agterste muur van die voor= 

huis is 'n deur wat direk uit die voorhuis toegang ver= 

leen tot 'n slaapkamer in die huis se agtervleuel. Dit 

was Mev Heydenrych se slaapkamer. Aan die agterkant 

daarvan was 'n verdere kamer wat as 'n pakkamer deur haar 

gebruik was. 'n Deur in hul gemeenskaplike skeidings= 

muur het hierdie twee kamers direk met mekaar verbind. 

Mev Heydenrych se bed, wat al bed in haar slaapkamer was, 

het in die regter agterhoek van haar kamer gestaan 

oorlangs teen die agtermuur met diekoppenent teen 

die 

die buitemuur d.w.s. skuins na regs oorkant die deur na die 

voorhuis. 

Dwars voor die ou opstal verby loop 'n 

openbare grondpad langs die Bergrivier op van Hermon na 

Wellington, tussen die opstal en rivier. Die pad gaan 

o.a. na die plaas Botmasdrif (onder die plaasarbeiders 

ook bekend as "Bosmansdrif"). Regs voor die ou opstal 

en ongeveer 150 tree van die rivier af is 'n padaansluit= 

ing waar 'n plaaspaadjie uit die openbare pad afdraai in 

die rigting van die rivier. Die plaaspaadjie gaan tot 

by 'n put. Vandaar af verander dit in 'n voetpad wat 

tot by die oewer van die rivier gaan en aan die ander= 

kant in 'n oostelike rigting voortgaan in die rigting 

van die plaas Eikeboom. Die put is 5,5 m diep en die 

water daarin staan op 1,5 m van onder. Die put is geleë 

ongeveer 300 m padlangs van die ou opstal af. Dit is 

beskerm deur 'n borswering met 'n hoogte van 900 mm bo 

grondvlak,met 'n deksel daarop wat bestaan uit vyf beton 

plate 


